
<<Հայաստանի Հանրապետության կառավարության 2000 թվականի նոյեմբերի 27-ի 

N 778 որոշման մեջ փոփոխություն և լրացումներ կատարելու մասին» ՀՀ կառավարության 

որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ տրանսպորտի և կապի նախարարություն
	Դիտողություններ և առաջարկություններ չկան:
	Ընդունվել է ի գիտություն:

	2.
	ՀՀ Նախագահի աշխատակազմ
	Դիտողություններ և առաջարկություններ չկան:
	Ընդունվել է ի գիտություն:

	3.
	ՀՀ ԿԱ անշարժ գույքի կադաստրի պետական կոմիտե
	Նախագծի կարգի 8-րդ կետի 7-րդ ենթակետում <<համապատասխան տարածքային ստորաբաժանումից>> բառերը փոխարինել <<աշխատակազմի ցանկացած սպասարկման գրասենյակից>> բառերով:  
	Ընդունվել է:

	4.
	ՀՀ ԿԱ պետական եկամուտների կոմիտե
	Որոշմամբ հաստատվելիք հավելված 3-ի 8-րդ կետի 8-րդ ենթակետում <<վարձավճարի չափի վերաբերյալ>> բառերից հետո լրացնել <<(համաձայն Ձև 2-ի)>> բառերով և որոշմամբ նախատեսել նաև տրամադրվող տեղեկանքի տեսքը: Այս դեպքում անհրաժեշտ կլինի նաև նույն կետի 3-րդ ենթակետում <<(համաձայն Ձևի)>> բառերը փոխարինել <<(համաձայն Ձև 1-ի)>> բառերով, համապատասխանաբար փոխելով այդ կետով նախատեսված տեղեկանքի <<Ձև>> բառը:
	Ընդունվել է:



	5.
	ՀՀ ֆինանսների նախարարություն 
	Նախագծով հաստատվող հավելվածի 10-րդ կետով հնարավորություն ընձեռել շահառուին դիմումին կից ներկայացված փաստաթղթերի թերի լինելու դեպքում դրանք լրացնել:
	Ընդունվել է:

	6.
	ՀՀ արդարադատության նախարարություն
	1. Նախագծի 2-րդ, ինչպես նաև նախագծով հաստատվող հավելվածի 5-րդ և 14-րդ կետերը չեն համապատասխանում ՀՀ Սահմանադրությանը, քանի որ ՀՀ կառավարության որոշմամբ ֆիզիկական անձանց վիճակը վատթարացնող դրույթներ չեն կարող սահմանվել: Դրանք կարող են սահմանվել միայն օրենքով: Նույն դիտողությունը վերաբերում է կարգի 5-րդ և 14-րդ կետերին:
2. Նախագծի 1-ին կետի և ամբողջ տեքստի կապակցությամբ հայտնում ենք, որ կարգը պետք է վերաբերի քաղաքացիական հատուկ ծառայության պաշտոններ զբաղեցնող կամ քաղաքացիական հատուկ ծառայության ծառայության կադրերի ռեզերվում գրանցված անձանց, այլ ոչ թե քաղաքացիական ծառայողներին` նկատի ունենալով <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի 3-րդ հոդվածի պահանջները:
3. Նախագծի 1-ին կետում պարզ չէ, թե ինչու է նախագիծը վերաբերում միայն ՀՀ պաշտպանության նախարարության զինծառայողներին և քաղաքացիական ծառայողներին, քանի որ օրենքի 2-րդ և 3-րդ հոդվածներով սահմանվում է զինծառայողների և նրանց հավասարեցված անձանց շրջանակը: Հետևապես գտնում ենք, որ բոլոր զինծառայողների համար պետք է սահմանվի դրամական փոխհատուցման վճարման մեկ միասնական կարգ:
4. Նախգծի 2-րդ կետում հիմնավորման կարիք ունի նախատեսված ժամկետը, քանի որ բնակելի տարածության վարձակալության պայմանագրով կարող են նախատեսված լինել այլ ժամկետներ և պայմաններ: 
5. Նախագծով հաստատվող հավելվածի 10-րդ կետը չի բխում <<Վարչարարության հիմունքների և վարչական վարույթի մասին>> ՀՀ օրենքի 32-րդ հոդվածի պահանջներից:
6. Նախագիծը կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն`
1) նախագծի նախաբանում <<օրենք>> բառը փոխարինել <<օրենքի>> բառով,

2) Նախագծի նախաբանում անհրաժեշտ է հղում կատարել <<Իրավական ակտերի մասին>> ՀՀ օրենքի 70-րդ հոդվածի 1-ին մասին,
3) նախագծի 1-ին կետում <<դ.>> տառն անհրաժեշտ է փոխարինել <<դ)>> տառով,
4) նախագծի 1-ին կետում պարզ չէ կարգը հավելվածով ձևակերպելու հանգամանքը,
5) նախագծով հաստատվող հավելվածի 1-ին կետում <<սահմանվում են>> բառերը փոխարինել <<կարգավորվում են>> բառերով, իսկ <<պայմանները>> բառը փոխարինել <<հետ կապված հարաբերությունները>> բառերով,
6) հավելվածի 3-րդ կետի անհրաժեշտությունը չկա, քանի որ օրենքի 34-րդ հոդվածն արդեն իսկ սահմանում է ընտանիքի անդամների շրջանակը,
7) հավելվածի 4-րդ կետում պարզ չէ, թե ՀՀ տրանսպորտի և կապի նախարարությունը ում և ինչ կարգով է տրամադրելու նշված տեղեկատվությունը,
8) հավելվածի 7-րդ կետում չի նշվում, թե ում կողմից պետք է ստեղծվի կենտրոնական բնակարանային հանձնաժողովը: Բացի այդ հստակ չէ հանձնաժողովի լիազորությունների շրջանակը,
9) հավելվածի 7-րդ կետից անհրաժեշտ է հանել հանձնաժողովի նիստերին վերաբերող դրույթները, քանի որ դրանք հանդիսանում են հանձնաժողովի աշխատակարգի, այլ ոչ թե ներկայացված նախագծի կարգավորման առարկա,
10) հավելվածի 8-րդ կետի 3-րդ ենթակետի կապակցությամբ հայտնում ենք, որ ՀՀ քաղաքացիական օրենսգրքով <<հասցե>> հասկացություն նախատեսված չէ: Նույն դիտողությունը վերաբերում է նաև Ձև 1-ին և Ձև 2-ին,
11) հավելվածի 8-րդ կետի 8-րդ ենթակետը բովանդակային առումով անհասկանալի է, մասնավորապես` պարզ չէ, թե խոսքն ինչ բնակելի տարածության վարձակալության և վարձավճարի չափի մասին է,
12) հավելվածի 11-րդ կետում պարզ չէ <<մուտք լինելու ամսվա 1-ից սկսած>> արտահայտությունը,
13) հավելվածի 14-րդ կետում անհրաժեշտ է հստակ նշել ՀՀ քաղաքացիական օրենսգրքի հոդվածը, քանի որ 60-րդ գլուխը նախատեսում է բազմաթիվ կարգավորումներ, որոնք չեն առնչվում կարգի 14-րդ կետով նախատեսված հարաբերությունների հետ:
	Չի ընդունվում, քանի որ որոշման նախագծի 2-րդ կետը վերաբերում է այն զինծառայողներին ու քաղաքացիական ծառայողներին, որոնց ընտանիքի կազմը չի համապատասխանում <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի 34-րդ հոդվածի 2-րդ մասով սահմանված բնակելի տարածության վարձակալության դիմաց փոխհատուցում ստանալու իրավունք ունեցող ընտանիքի կազմին:

Ինչ վերաբերում է կարգի 5-րդ և 14-րդ կետերին, ապա այստեղ ևս վատթարացման խնդիր չկա, քանի որ վերը նշված օրենքի պահանջների համաձայն բնակելի տարածության վարձակալության դիմաց փոխհատուցում վճարելու կարգը հաստատում է ՀՀ կառավարությունը:
Չի ընդունվում, քանի որ որոշման նախագծում նշված տերմիններն օգտագործվել են <<Քաղաքացիական հատուկ ծառայության մասին>> ՀՀ օրենքի 3-րդ հոդվածի 1-ին և 3-րդ կետերին համապատասխան:

Չի ընդունվում, նախագծով կարգավորվում է ՀՀ պաշտպանության նախարարության համակարգում բնակելի տարածությունների վարձակալության դիմաց փոխհատուցման վճարման գործընթացը:
Չի ընդունվում, քանի որ 2-րդ կետում խոսքը գնում է ոչ թե պայմանագրի պայմանների և ժամկետների, այլ զինծառայողների ու քաղաքացիական ծառայողների ընտանիքի կազմի, ըստ բնակության վայրի հաշվառման վայրի, սեփականության իրավունքով բնակելի տարածության առկայության պայմանների մասին:
Ընդունվում է, կատարվել է համապատասխան փոփոխություն: 

Ընդունվել է ի գիտություն:

Ընդունվել է:

Ընդունվել է:

Ընդունվել է:

Ընդունվել է, <<հավելված 3>> արտահայտությունը փոխարինվել է <<հավելված>> արտահայտությամբ:

Ընդունվել է:

Չի ընդունվում, քանի որ որոշման նախագիծը նպատակ ունի կարգավորել հարաբերությունների ամբողջ ծավալը: 

Ընդունվել է, կատարվել է համապատասխան լրացում:

Չի ընդունվում, քանի որ կետում հստակ նշվում է, որ հանձնաժողովն ապահովում է բնակելի տարածության վարձակալության դիմաց դրամական փոխհատուցում տրամադրելու գործընթացը, իսկ հանձնաժողովի կազմը և աշխատակարգը հաստատում է ՀՀ պաշտպանության նախարարը:
Չի ընդունվում, քանի որ խոսքը գնում է հանձնաժողովի իրավազորության մասին, որի կայացված որոշումներն առնչվում են շահառու անձանց օրենքով սահմանված իրավունքի իրացմանը, ինչպես նաև այդ նպատակով հատկացված ֆինանսական միջոցների օգտագործմանը:
Չի ընդունվում, քանի որ <<մշտական բնակության հասցե>> արտահայտությունը սահմանված է <<Բնակչության պետական ռեգիստրի մասին>> ՀՀ օրենքում:

Չի ընդունվում, խոսքը գնում է բնակելի տարածության վարձակալության պայմա-նագրի և վարձակալության վճարի չափի մասին, ինչը նախատեսված է Ձև 2-ում:

Խոսքը գնում է այն ժամկետի մասին, որից սկսած փոխհատուցվում է բնակելի տարածության վարձակալության դիմաց շահառուի կողմից կատարվող վճարումը: 
Ընդունվել է:


